
DIKELUARKAN OLEH: 

 

JABATAN HAL EHWAL AGAMA  

TERENGGANU 

PERINGATAN: 
Adalah diingatkan bahawa sebarang penambahan dan 

pemindaan terhadap isi kandungan teks khutbah yang telah 

disediakan oleh Jabatan Hal Ehwal Agama Terengganu 

adalah DILARANG. 
 

 Khatib yang bertugas hendaklah menyemak kembali RUKUN, 

AYAT AL-QURAN dan helaian muka surat yang diterima. 

Pastikan teks dibaca terlebih dahulu sebelum menyampaikan 

khutbah. 

KHUTBAH PERTAMA 

دَ  مَح تَ غحفِرُه، إِنَّ الْح نُهُ وَنَسح تَعِي ح ، نََحمَدُهُ وَنَسح  لِِلَّّ
رِ أَن حفُسِنَا، وَ  ذُ بِِلِله مِنح شُرُوح  مِنح سَيِ ئَاتِ أَعحمَالِنَا، وَنَ عُوح

لِلح فَلا هَادِيَ لَه دِهِ اللهُ فَلا مُضِلَّ لَه، وَمَنح يُضح   .مَنح يَ هح
دَهُ لا شَ  هَدُ أَنح لا إِلَهَ إِلا اَلله وَحح لُهُ وَأَشح هَدُ أَنَّ مَُُمَّدًا عَبحدُهُ وَرَسُوح  .ريِحكَ لَه، وَأَشح

سَانٍ إِلََ  سَل ِّمْ اللهم صَلِ  و حَابِهِ وَمَنح تبَِعَهُمح بِِِحح عَلَى سَيِ دِنََ مَُُمَّدٍ، وَعَلَى آلِهِ وَأَصح
يحن مِ الدِ   .يَ وح

نأَمَّا بَ عحدُ، فَ يَا عِبَادَ الِلّ هِ، أُوحصِيحكُمح وَنَ فحسِيح   .بتَِ قحوَى الِلَِّّ فَ قَدح فَازَ الحمُت َّقُوح
Wahai hamba-hamba Allah! Saya berpesan kepada diri saya, serta semua sidang 

jemaah yang dikasihi sekalian, marilah sama-sama kita meningkatkan ketakwaan 

kepada Allah dengan melaksanakan segala perintah-Nya dan menjauhi segala 

laranganNya. Mudah-mudahan kita semua berada dalam rahmat serta 

perlindungan Allah SWT. Lebih-lebih lagi, dalam situasi musibah pandemik yang 

belum berakhir ini, ikatan dan pengharapan kita kepada pertolongan Allah perlu 

diperkukuhkan agar kita semua tidak tergelincir dari landasan dan petunjuk 

agama.  

Sidang Jumaat yang dirahmati Allah, 

Tajuk khutbah pada hari ini ialah:  

‘Memahami Erti Kemerdekaan dalam hidup’. 

Beberapa hari lagi, kita bakal menyambut ulang tahun kemerdekaan kali ke-64 

iaitu pada tanggal 31 Ogos. Sempena sambutan Hari Kebangsaan kali ini, 

marilah sama-sama kita mengimbau hari yang bersejarah ini yang memberi erti 

yang besar, apabila negara bebas dari belenggu penjajah yang telah menguasai 

sosio, ekonomi dan politik negara hampir 500 tahun.  

Justeru, proses kemerdekaan Tanah Melayu ini perlu diingati. Semangat 

penentangan penjajah oleh para pejuang, negarawan serta ulama perlu 

dikenang. Tarikh yang penuh keramat yang saban tahun diraikan ini, merupakan 

satu nikmat besar dan wajib untuk kita syukuri dan hargainya. Erti kemerdekaan 

ini perlu dihayati bukan sekadar dizahirkan melalui perbuatan, malah dijiwai 

berdasarkan landasan syariat yang digariskan oleh Allah SWT, lalu dilaksanakan 

oleh Baginda Nabi SAW sebagai satu model yang lengkap dan sempurna. 

Sidang Jemaah yang dimuliakan Allah, 

Apakah sebenarnya kemerdekaan itu? Adakah ia bermaksud kebebasan secara 

mutlak tanpa batasan agama? Dalam Islam, kemerdekaan bukan hanya 

kemenangan membebaskan tanah air daripada cengkaman penjajah semata-

mata. Sebaliknya, ia bermaksud membebaskan cara hidup dari dibelenggu 

pemikiran, serta perilaku yang menyimpang dan mengundang kemurkaan Allah. 

Kemerdekan dalam Islam juga bererti membebaskan diri dari mengikut telunjuk 

jahat hawa nafsu dan godaan syaitan, lalu patuh sepenuhnya apa yang 

diperintahkan Allah dan meninggalkan laranganNya. 

Allah SWT berfirman dalam surah al-Haj, ayat 41: 

الَأرحضِ أَقاَمُوا الصَّلاةَ وَآتَ وُا الزَّكَاةَ وَأَمَرُوا بِِلحمَعحرُوفِ الَّذِينَ إِن مَّكَّنَّاهُمح فِ 
ا عَنِ الحمُنكَرِ ۗ وَلِلَّ هِ عَاقِبَةُ الأمُُورِ   وَنََوَح

Maksudnya: Iaitu mereka (umat Islam) yang jika Kami berikan mereka 

kekuasaan memerintah di bumi nescaya mereka mendirikan sembahyang serta 

memberi zakat, dan mereka menyuruh berbuat kebaikan serta melarang dari 

melakukan kejahatan dan perkara yang mungkar. Dan (ingatlah) bagi Allah jualah 

kesudahan segala urusan. 

Surah al-Haj (41) 

Dalam menjelaskan maksud kemerdekaan dalam konteks Negara kita, Pendeta 

Za’ba pernah menyebut,  

“ia adalah perubahan daripada ajaran yang mematikan hati kepada ajaran yang 

menghidupkan dan menyuburkan; daripada i‘tiqad-i‘tiqad yang serong dan 

terpesong kepada i‘tiqad yang subur dan merdeka; daripada fikiran-fikiran yang 

menyekat kemajuan kepada fikiran yang membebaskan kemajuan..” 

Hj Abdul Rahman Limbong, seorang ulama Terengganu, selalu menekankan 

dalam ucapan-ucapan beliau tentang ajaran Islam, yang meletakkan segala apa 

yang ada di muka bumi ini adalah milik Allah S.W.T dan kita hanya diamanahkan 

untuk menjaga dan mengusahakannya, tanpa perlu menindas orang lain. 

Pendekatan beliau telah menarik ramai pengikut pada waktu itu, seterusnya, 

telah meningkatkan kefahaman dalam diri mereka tentang erti sebenar 

perjuangan yang mereka lakukan selama ini. 

Dalam lipatan sejarah, kemenangan perjuangan Islam yang dipimpin oleh Nabi 

Muhammad S.A.W, bermula dengan pembukaan Kota Mekah. Pembukaan 

Mekah menunjukkan bermulanya kemerdekaan warganya dari kegelapan 

jahiliyah kepada hidup dengan aturan Islam. Syeikh Sofiyyurahman al-

Mubarakfuri menyebut peristiwa tersebut dalam kitabnya, al-Rahiq al-

Makhtum seperti berikut:  

 

Setelah kota Mekah dibuka dan Rasulullah SAW bersama umat Islam 

memasukinya, Baginda lalu menuju ke Masjidil al-Haram serta bertawaf 

mengelilingi Kaabah. Baginda SAW menjatuhkan berhala-berhala menggunakan 

busur panah sambil membaca ayat al-Quran: 

 ڳ ڱ ڱ ڱ ڱ ں ں ڻ ڻ ڻ ڻ

Maksudnya: Dan katakanlah “Telah datang kebenaran (Islam), dan hilang 

lenyaplah perkara yang salah (kufur dan syirik); sesungguhnya yang salah itu 

sememangnya satu perkara yang tetap lenyap". 

(Surah Al Israa'81) 

Baginda Nabi SAW seterusnya memasuki Kaabah, solat di dalamnya dan 

bertakbir di setiap penjuru dalam Kaabah serta menyebut kalimah Tauhid.  

Baginda Nabi SAW seterusnya berucap di khalayak orang-orang Quraisy di luar 

Kaabah: 

‘Wahai orang-orang Quraisy! sesungguhnya Allah telah pun melenyapkan dari 

kamu kesombongan jahiliah, sikap bermegahan dengan nasab keturunan. 

Semua manusia sebenarnya adalah berasal daripada Adam dan Adam berasal 

daripada tanah’ . Lalu, Baginda S.A.W membaca ayat berikut: 

چ ڇ ڇ ڇ ڇ  ڄ ڃ ڃ ڃ ڃ چ چ چ

 ڍ ڍ ڌ ڌ ڎ ڎ ڈ ڈ ژ ژ

Maksudnya: Wahai umat manusia! Sesungguhnya Kami telah menciptakan 

kamu dari lelaki dan perempuan, dan Kami telah menjadikan kamu berbagai 

bangsa dan bersuku puak, supaya kamu berkenal-kenalan (dan beramah mesra 

antara satu dengan yang lain). Sesungguhnya semulia-mulia kamu di sisi Allah 

ialah orang yang lebih taqwanya di antara kamu, Sesungguhnya Allah Maha 

Mengetahui, lagi Maha Mendalam PengetahuanNya (akan keadaan dan amalan 

kamu).     

                                                                                                     (al-Hujuraat: 13) 

Pendekatan yang dibawa oleh Baginda Nabi SAW turut terungkap dari ucapan 

seorang Pahlawan Islam iaitu Rib’ei Bin Amir R.A. apabila ditanya oleh Rustum, 

seorang Panglima Perang Parsi. Lalu Rib’ei menjawab: 

 

“Sesungguhnya kami adalah kaum yang diutuskan oleh Allah untuk 

membebaskan manusia daripada perhambaan sesama makhluk kepada 

menyembah yang Maha Pencipta. Daripada kesempitan dunia kepada 

keluasannya, daripada kekeliruan dan kezaliman agama-agama kepada 

keadilan Islam”. 

 

Jelaslah di sini, kemerdekaan yang hakiki bukan sekadar membebaskan fizikal 

manusia untuk bergerak ke sana ke mari, tetapi ia juga bermaksud 

membebaskan rohani dan mental mereka dari belenggu kejahilan dan kekufuran 

kepada kehidupan berlandaskan panduan wahyu ilahi.  

 

Sesungguhnya, jiwa yang kosong tanpa petunjuk Al-Quran dan Sunnah, 

mendorong manusia untuk melakukan pekerjaan yang berkiblatkan hawa nafsu. 

Kesannya, terjadilah pelbagai pemahaman yang salah tentang erti kemerdekaan. 

Lebih-lebih lagi apabila sumber maklumat itu diperoleh melalui media-media 

sosial tanpa tapisan, maka pelbagai tafsiran diberikan terhadap makna 

kemerdekaan antaranya, bebas dari cengkaman penjajah dan juga bebas 

daripada terikat dengan undang-undang dan hukum hakam agama. Fahaman 

sebegini perlu dielakkan dari berleluasa dalam masyarakat kerana ia membawa 

kemudaratan antaranya; kebebasan mutlak dalam hidup, bebas pergaulan lelaki 

dan wanita bukan mahram, perzinaan dibenarkan, bebas mengeluarkan 

pandangan dan menyebar fitnah sehingga menyakiti perasaan teman taulan, ibu 

bapa dan saudara mara. Akibatnya, berlakulah perpecahan, persengketaan serta 

keruntuhan struktur masyarakat. Sekiranya sambutan kemerdekaan yang kita 

kecapi ini membawa kita jauh daripada kefahaman erti merdeka yang sebenar, 

jauh daripada syariat Islam, maka apalah gunanya kemerdekaan tersebut. 

 

Sidang Jumaat yang dikasihi sekalian, 

Dalam konteks dan cabaran semasa hari ini, kefahaman tentang kemerdekaan 

perlu didasari dengan taqwa dalam diri. Taqwa mampu memagari hidup kita agar 

sentiasa rukun dan damai serta berpadu erat antara satu sama lain. Yakinlah, 

setiap amalan yang diasaskan atas konsep taqwa akan membuahkan keikhlasan 

dan keberkatan dari Allah. 

Pelbagai nikmat telah dirasai oleh kita rakyat Malaysia daripada kemerdekaan ini 

antaranya; nikmat beribadah, nikmat bersilaturrahim, nikmat mencari rezeki dan 

nikmat merasai rezeki kurniaan Allah yang melimpah ruah di bumi yang subur ini.  

Apa yang penting, peliharalah nikmat ini agar ia tidak terlepas dari genggaman 

kita. Mengakhiri khutbah kali ini, berikut adalah beberapa kesimpulan yang boleh 

diambil: 

1. Dalam Islam, kemerdekaan itu suci maknanya. Apabila jiwa kita kosong dari 

godaan dan belenggu hawa nafsu, lalu disemai dengan cinta dan takwa kepada 

Allah, maka kesejahteraan, kedamaian dan keamanan akan wujud dalam diri.  

2. Kemerdekaan, sebagaimana diajar oleh Nabi SAW, perlu diperteguhkan 

dengan ikatan iman yang kuat kepada Allah, selain kesatuan sesama umat Islam 

agar tidak mudah diganggu gugat oleh musuh Islam.  

3. Nikmat kebebasan dan kemerdekaan seharusnya disyukuri dan dipertahankan 

sampai bila-bila. Ini adalah kerana, nikmat ini mampu membebaskan diri dan 

pemikiran kita daripada perbuatan yang mengundang kemurkaan Allah SWT. 

4. Mencintai negara haruslah dibuktikan dengan azam dan usaha keras kita 

membangunkan negara mengikut syariat Islam. Semangat patriotisme tidak 

cukup sekadar menyambut hari kemerdekaan dan mengibarkan jalur gemilang, 

akan tetapi, membangunkan negara ini menurut acuan yang diredhai oleh Allah 

dan Rasulullah SAW. Sesungguhnya, Syariat Islam akan lebih mudah terlaksana 

dalam keadaan negara aman dan damai. 

 

  ڃ ڃ ڃ چ چ

 ڃ ڃ ڄ ڄ ڄ ڄ ڦ ڦ ڦ ڦ ڤ

ڃ ڃ  

Yang Bermaksud:"Dan (ingatlah) ketika Tuhan kamu memberitahu: 'Demi 

sesungguhnya! Jika kamu bersyukur nescaya Aku akan tambahi nikmatKu 

kepada kamu, dan demi sesungguhnya, jika kamu kufur ingkar sesungguhnya 

azabKu amatlah keras.” 

                                                                                                  (Ibrahim: ayat 7) 

 بَِرَكَ اللهُ لِ وَلَكُمح فِ الحقُرحآنِ الحعَظِيحمِ.

كَِيحمِ. رِ الْح كُمح بِاَ فِيحهِ مِنَ الآيَّتِ وَالذ كِح  وَنَ فَعَنِِ وَاِيِّ 

 وَمِنحكُمح تِلاوَتَهُ اِنَّهُ هُوَاالسَّمِيحعُ الحعَلِيحمُ.وَتَ قَبَّلَ الله مِنِِ  

تَ غحفِرُوا اَلله الحعَظِيحمَ لِح  لِ هَذا وَأسح لُ قَ وح لِمَاتِ أقُ وح َ وَالحمُسح لِمِيْح  وَلَكُمح وَلِسَائِرِ الحمُسح
رُ الرَّ  هُ إنَّهُ هُوَ الحغَفُوح تَ غحفِرُوح مِنَاتِ فَاسح َ وَالحمُؤح مِنِيْح  حِيحمُ وَالحمُؤح

KHUTBAH KEDUA 

دُ  مَح َ  لِِلَِّّ  الْح هَدُ . رَبِ  الحعَالَمِيْح دَهُ  اللهُ  إِلا إِلَهَ  لا أَن وَأَشح  ،لَهُ  شَريِحكَ  لا وَحح
هَدُ  لهُُ  هُ عَبحدُ  مَُُمَّدًا سَيِ دَنََ  أَنَّ  وَأَشح  سَيِ دِنََ  عَلَىوَبَِرِكح  وَسَلِ مح  صَلِ   اللَّهُمَّ . وَرَسُوح
حَابِهِ  آلِهِ  وَعَلَى مَُُمَّدٍ، َ. وَأَصح  أَجْحَعِيْح

نَ. الِلََّّ  ات َّقُوا! الله عِبَادَ  فَ يَا بَ عحدُ، أَمَّا  فَ قَدح فاَزَ الحمُت َّقُوح
 

َ  مَعَاشِرَ  لِمِيْح   الله، رَحَِِكُمُ  الحمُسح

Marilah juga kita memperbanyakkan ucapan selawat dan salam kepada 

Rasulullah SAW sebagaimana firman Allah dalam surah al-Ahzab ayat 56: 

 

إِنَّ الِلََّّ وَمَلَائِكَتَهُ يُصَلُّونَ عَلَى النَّبِِ  يَّ أيَ ُّهَا الَّذِينَ آمَنُوا صَلُّوا عَلَيحهِ 
لِيمًا   (56) وَسَلِ مُوا تَسح

 

 نََ دِ يِ  سَ  لىَ عَ  تَ يح لَّ ا صَ مَ كَ ،  دٍ مَّ  مَُُ نََ دِ يِ  سَ  آلِ  لىَ عَ وَ  ،دٍ مَّ  مَُُ نََ دِ يِ  ى سَ لَ عَ اللَّهُمَّ صَلِ  
 نََ دِ يِ  سَ  آلِ  لىَ عَ وَ  ،دٍ مَّ  مَُُ نََ دِ يِ  سَ  لىَ عَ  كح رِ بَِ وَ ، مَ يح اهِ رَ ب ح  إِ نََ دِ يِ  سَ  آلِ  لىَ عَ وَ  ،مَ يح اهِ رَ ب ح إِ 

َ مِ الَ عَ  الح فِ  مَ يح اهِ رَ ب ح  إِ نََ دِ يِ  سَ  آلِ  لىَ عَ وَ ، مَ يح اهِ رَ ب ح  إِ نََ دِ يِ  سَ  لىَ عَ  تَ كح رَ ا بَِ مَ كَ ،دٍ مَّ مَُُ   ،يْح
يحدٌ مََِيحدٌ.   إِنَّكَ حَِِ

 

 َ مِنِيْح مِنَاتِ، اللَّهُمَّ اغحفِرح لِلحمُؤح َ  وَالحمُؤح لِمِيْح لِمَاتِ  وَالمسُح هُمح  ،وَالحمُسح يَاءِ مِن ح  الَأحح
يحعٌ قَريِحبٌ مَُِّ  ،وَالَأمحوَاتِ   .يحبُ الدَّعَوَاتِ إِنَّكَ سََِ

 

 .كَ يحُ غَ  هُ فُ رِ صح لا يَ  امَ  اءَ شَ حح فَ الح وَ  ءَ بَِ وَ الح وَ  لاءَ بَ ا الح نَّ عَ  عح فَ ادح  مَّ هُ اللَّ 
 مَّ هُ اللَّ . امِ قَ سح الأَ  ئِ ي ِ سَ مِن وَ  امِ ذَ الحُ وَ  ونِ نُ الحُ وَ  صِ البََ  نَ مِ  كَ بِ  وذُ عُ  ن َ نََّ إِ  مَّ هُ اللَّ 
 .انَ بِ  لَ زَ ن َ  ايمَ ا فِ نَ بِ  فح طُ الح وَ  ،نََ تَ وح مَّ  مح حَ ارح  وَ انََ ضَ رح مَ  فِ اشح 

 

فَظح مَوحلانََ الحوَاثِقَ بِِلِله  زَانَ  لحطاَنَ السُّ اللَّهُمَّ احح مِ اِ  ،زيَحنَ الحعَابِدِيحنَ  مِي ح بحنَ الحمَرححُوح
تَفِيح بِِلِله شَاه، وَأنَحزِلِ الرَّحِحَةَ عَلَيحهِ وَعَلَى  مَُحمُودِ  لحطاَنِ سُّ ال نُ وحر  لحطاَنةَِ سُّ الالحمُكح

 .وانُضَغْرَتَ زاَهِرَة، سُلحطاَنةَِ 
 

ن حيَا وَالآخِرَةِ،  لِمَاتِ فِ الدُّ َ وَالحمُسح لِمِيْح لَهُ وَرَعَايَّهُ مِنَ الحمُسح فَظح أَوحلادَهُ وَأَهح وَاحح
تَِكَ  َ. بِرَحِح   يَّ أَرححَمَ الرَّاحِِِيْح

دِ  فَظح وَلَِّ الحعَهح اَعِيحلَ  مَُُمَّدَ  وكُغْتَ اللَّهُمَّ احح زَانَ  لحطاَنِ سُّ ال بحنَ الحوَاثِقِ بِِللهِ اِ  إِسَح  مِي ح
 .زيَحنَ الحعَابِدِيحنَ 

Ya Allah selamatkan kami dan seluruh ummah Islam di mana jua mereka 

berada. Satukanlah persaudaraan dan perpaduan ummat Islam dengan 

ikatan yang erat dan kukuh. Mantapkanlah  iman kami dan teguhkanlah 

pegangan kami menurut ahli sunnah wal jamaah, peliharakanlah kami dari 

amalan dan pegangan aqidah yang menyeleweng.  

 

Ya Allah, bantu dan kasihilah kami dan seluruh ummat Islam dari kesusahan, 

wabak dan bala bencana. Lenyapkanlah wabak covid 19 dari bumiMu ini Ya 

Allah.. Ya Rahman.. Ya Rahim.. 

 

ن حيَا حَسَنَةً وَفِ الآخِرَةِ حَسَنَةً وَقِنَا عَذَابَ النَّارِ. ربَ َّنَا آتنَِا   فِ الدُّ
  .مَ لَّ سَ وَ  هِ بِ حح صَ وَ  هِ لِ آ ىلَ عَ وَ  دٍ مَّ مَُُ  نََ دِ يِ  سَ  ىلَ عَ  اللهُ  ىلَّ صَ وَ 

 َ دُ لِله رَبِ  الحعَالَمِيْح مَح  .وَالْح
 عِبَادَ اِلله!

 

هُ عَلَى نعَِمِهِ يَزِدحكُمح،اُذحكُرُوحا اَلله الحعَظِيحمَ يَذحكُرحكُمح،  كُرُوح  وَاشح

نَ. عُوح ن َ بَُ، وَاللهُ يَ عحلَمُ مَا تَصح رُ اِلله أَكح  وَلَذكِح

 

ا إِلََ صَلاتِكُمح  مُوح  يَ رححَِحكُمُ الله. ،قُ وح
 


